
IRITZIA

UZTURRETIK »
AMAIA AGIRRE

Galerak,
galerak,
galerak

ena, zuten gutxi hura,
D galdu dute tsunami-

ren erasoa jasan du-
ten herritarrek. Galdutzat
eman dituzte hainbat eta
hainbat biztanle. Urak daka-
rrena urak daroa. Kasu ho-
netan, ordea, urak sarraskia
eta miseria besterik ez da-
kar. Gorpuak tartean. Gor-
putz eraman eta gorpu itzuli.
Olatu handi bat baino ez da
bizitza bera ere. Oraintxe
apar gainean, oraintxe hon-
dar gainean. Urpetik lurpera.
Gora behera askoko urteen
joan-etorria finean.

Eskualdeko bi presok
erreleboa emango diote Li-
zartzako eta Villabonako
beste biri. Ez pentsa batzuk
kanpora eta besteak barrura
doazenik. Gose grebaren
txanda bat ordezkatzera
doaz. Batzuen ustez denbora
eta kilo batzuk baino ez di-
tuzte galduko, baina egon
ziur herri honen borrokaren
aldeko sinismena ez dutela
galduko.

Ilea galtzea ere galera han-
dia da, berezkoa ez denean
bereziki. Burusoil geratzea
ez dago aurreko biekin alde-
ratzerik. Konparaketak go-
rrotagarriak izaten dira gai-
nera ia beti. llea galtze hori
tratamentu gogor baten on-
dorio bada, ordea, ez da sa-
murra, ilea galtzea soilik bai-
ta ziurra. Gaixotasun larri ba-
ten ispilu baino ez da,
ezinbesteko aldaketa baten
hasiera. Hastapen jakina bai-
na amaiera irudika ezina.

Urtea hasi baino ez dugu
egin, baina dagoeneko hain-
bat langile galdu ditugu.
Hainbat emakumeren sala-
ketak galtzen dira egunero
epaitegietan. Nahiz eta atera
kalera, dena da galera.Ezda-
kit inoiz amesten dugun gi-
zarte hori aurkituko dugun.
Beldur naiz bilatzaile txarrak
ote garen.

Denei eman nahi dizkiet
animoak atalaia, txoko, ma-
gal honetatik. Borroka baten
sortzaile edo eragile dira ga-
lera asko eta asko. Lorpena-
ren aurrekari batzuetan. Itzal
ilun besteetan. Segi bizitzari
aurpegia emanez, zernahi
galduta ere burua galdu
gabe.

TXEMA ZUMARRAGA » IGERI ENTRENATZAILEA

«Nire bizitza igeriketaren
iInguruan daukat
antolatuta, bizi egiten dut»

Hamasei urte daramatza Igarondo taldea entrenatzen;
orain hiru elkarteren artean sortu berri duten Tolosaldea
Igeri Kirol Taldean integratu da

JOXEMI SAIZAR

Tolosaldea Igeri Kirol Taldea
sortu berri dute Tolosa CFk,
Igarondok eta Igarondo Urpe-
koak-ek. Urtetan Igarondo en-
trenatzen aritu den eta ari den
Txema Zumarraga elkarrizke-
tatu du Hirzak.

Urruti gelditu dira igerilari
garaiak.

Bai, Igarondo igerilekua 1967-
an inauguratu zuten eta handik
lau urtera hasi nintzen ni igeri.
Elkartea ere orduan sortu zen.
Jose Ramon Lusarreta donos-

tiarra zen entrenatzailea. Igeri-
lari gisa 100 metro libreetan
Gipuzkoako txapeldun izan
nintzen junior mailan eta elkar-
teka txapeldun izan ginen mai-
la absolutoan.

Entrenatzaile bezala, zein
izan da lorpenik handiena?
1987tik aurrera urtero izan
gara Espainiako Txapelketan.
Aurten adibidez Igarondo tal-
deko 11 igerilari izan dira. Eta
Gipuzkoa eta Euskadi mailan
talde indartsua izatera iritsi
gara. Goi mailako eskola batera
gure hiru igerilari iritsi ziren

1986-87an, bost urtez izan zi-
ren, eta aurrerago beste lau.
Zer suposatu dute igerile-
kuak eta elkarteak Tolosan?
Zaletasun handia sortu dute.
Igerilekua estali arte, 1977an,
udako denboraldia bakarrik
egiten genuen. Eta elkartearen
sortzaileak aipatu nahi ditut:
Paco Sanchez, Ricardo Sempe-
re, Paulino Alonso eta Enrique
Ortiz de Zarate alkate zena.

Eta orain hiru taldeak elkartu
egin zarete.

Igarondo bezala 155 igerilari
izatera iritsi gara. Orain elkarte

berrian 250 inguru eta zazpi
entrenatzaile profesional gara.
Positiboa izango da herriaren-
tzat. Herrian ez da konpeten-
tziarik izango. Euskadi mailan
asko indartu gara eta emaitzak
hasi gara ikusten. Oraindik bir-
moldaketan gaude. Igerileku
berriarekin, erabateko batasu-
na lortuko dugu.

Kirol gogorraren fama du.
Hori helburuen arabera dago.
Espainiako Txapelketara joan
nahi baduzu astean sei aldiz
entrenatu behar duzu bi orduz.
Horrelako 20-30 igerilari ditu-
gu gaur egun. Besteak beste
maila batean daude. Hasten ari
direnek 45 minutuko saio ba-
karra dute astean. Beste kirole-
tan ez dute hainbeste entrena-
tu behar. Agian, gimnastika
erritmikoan bai.

Zer du berezia?

Maila teknikoan dedikazio
handiagoa eskatzen du. Beste
kiroletarako oinarri ona da.
Nola izaten da denboraldia?
Irailean hasten gara entrena-
tzen, azaroan konpetitzen eta
helburu nagusiak Espainiako
Txapelketak dira. Apirilean ne-
gukoak eta uztailean udakoak.
Zer da igeriketa zuretzat?
Dena, nire bizitza osoa bere in-
guruan daukat antolatuta. Ez
da entrenatzea bakarrik, bizi
egiten dut.

PERTSONALKI »

» Tolosan jaioa » 1957ko uztai-
laren 14an » Maestria
Industriala ikasi
zuen » Entrenatzaile titulua
atera zuen » Hamasei urte
daramatza Igarondo igeri taldea
entrenatzen

Taldeko igerilari bat? Loreto
Azurza. Euskadikoa? Illune
gorbea, Bidasoakoa, Olinpiar
Jokoetara iristea espero dugu.
Mundu mailan? Ian Thorpe,
bere igeriketa perfektoa da.
Nola antzematen da igerilari
ona? Uretarako egokitasuna
berezkoa dute batzuk. Besteek
indarra landu behar dute.

-

JOXEMI SAIZAR

TEKNIKA

«Maila teknikoan, beste
kirolek baino dedikazio
handiagoa eskatzen du
igeriketak; horregatik da
berezia»



TOLOSA

tolosaldeko eta leitzaldeko hitza
IGANDEA, 2005€eko urtarrilaren 23a 3

Euskal mendizaleen festa Leidorren

MENDIKO GALA » Euskal Mendizaletasunaren Festa izan zen herenegun
Leidorren. Alpino Uzturrek antolatuta. Euskal Mendi Federazioaren sariak banatu
zituzten —argazkian—. Pyrenaicak bere sariak eman zituen ezagutzera: mendi
diapositibetan Juan Carlos Trojaola, Aitor Olabarria eta Josu Fernandezentzat izan
ziren lehenak hurrenez hurren; ipuin lehiaketan, euskaraz, Roberto Izagirre,
Arantxa Sorondo amasarra eta Lukene Igartua eta gaztelaniaz Ana Blanco, Xabier
Santikeria eta Jesus Zufia; eta Pyrenaicaren laguna sariak Eduardo Dominguez ,
Club Vasco de Camping eta Mendiak eta herriak-entzat izan ziren. n. LAtasuru.

Tolosa Bizirik bere eskubideen alde

KONTZENTRAZIOA » Tolosa Bizirik plataformak hamabost minutuko
kontzentrazioa egin zuen atzo eguerdiako 12:00etan udaletxe parean, Tolosarron
borondatea kale gorrian lelopean. Aurretik, gau 0soz udaletxe atarian plantoa
egin zuten plataformako bost udal ordezkariek bere egoera salatzeko. Atzoko
kontzentrazioan plataformako udal ordezkariak eta beste hainbat herritar izan
ziren pankartaren atzean. Beraiei botoa eman zieten 2.500 tolosarren borondatea
ez dela errespetatzen salatu zuten eta irtenbide bat aldarrikatu zuten Tolosa
Bizirik plataformakoek. n. Larasuru

FUTBOLA »

Tolosak lehen postua
lor dezake atzoko
garaipenari esker

Hiru astez irabazi gabe egon ostean, 2-0 egin zion Tolosak
Zestoari; Ordizia atzean utzi du lau puntuko aldearekin

NOELIA LATABURU

Garaipen garrantzitsua lortu
zuen atzo Tolosak Zestoaren
aurka Berazubin jokatutako
partidan. Luluagaren mutilak
ez ziren batere fin aritu, baina
hala ere Lasak 29. minutuan
eta Oruek azken minutuan egi-
niko golak nahikoak izan ziren
hiru puntuak eskuratzeko.
Norgehiagoka ondo hasi zen
etxekoentzat, baina lehen gola-

ren ostean beheraka egin zu-
ten nabarmen. Aurkariak,
dena den, ez zuen aprobetxatu
Tolosaren joko txarra eta joka-
lari bat gutxiagorekin amaitu
behar izan zuen norgehiagoka,
Irurek, bigarren txartela ikusi
zuenean.

Joko txarra egin arren, Tolo-
sak zenbait aukera izan zuen
markagailuaren aldea handi-
tzeko. Lasak bitan, Pradosek
ere beste behin eta Oruek lan-

ga jo arren, kanpokoen gola ia-
ia azken minutuan etorri zen;
baina Errastik, atezainaren
huts egite baten ondorioz, ba-
loia atepetik lortu zuen. Azken
golak lasaitasuna ekarri zuen
etxekoen artera.

Garaipen honen ostean, 0so
egoera ona lortu dute urdinek
sailkapenean, atzo Ordiziak
bere partida galdu egin bai-
tzuen. Lehenengo postua ere
lor dezakete aste honetan,

Garaipen garrantzitsua lortu zuen Tolosak atzo Berazubin. n. Larasury

TOLOSA » 2

gaur EHUK bere partidan lor-

tzen duen emaitzaren arabera.

ZESTOA» O

Tolosa. Apezetxea; Aimar; Unai (14min. Romero); lon; Errasti;
Garagarza; Orue; Prados (88min. llunbe); Lasa (65min. Cristian);
Elola (59min. Zuloaga); Blanco (65min. Aranguren).

Zestoa. Aranguren; Gerenabarrena; Iban; Ugarte; lon; Irure;
Eizagirre; Altuna; Zubimendi; Aldalur; Ulia (75m. Ander).

Golak. 1-0: Lasak (29m.); 2-0: Oruek (90m.).

Txartelak. Tolosako Aimarrek 65. minutuan eta Zestoako Irure
(2, gorria) eta Gerenabarrena.

iragarki laburrak »

Administrazio laguntzaileak.
Laster sarrerak udal hauetan:
Hernani, Usurbil, Irun, Beasain,
Altzo, Bergara, Zorrales, Mutriku,
Zizurkil, Mendaro, Anoeta.
Informazioa doan 943 65 01 93
telefonoan.

Sukaldari laguntzaileak. Plaza
libreak eskoletan, egoitzetan, Eusko

Jaurlaritzan. 943 65 01 93
telefonora deitu.

Gidariak. Laster sarrerak udaletan
eta Eusko Jaurlaritzan. Informazioa
doan. 943 65 01 93.

Peoiak, elektrikariak, iturginak,
soldatzaileak, igeltseroak. Plaza
libreak erakunde publikoetan. 943
65 01 93.

Haur Hezkuntza. Plaza libreak
haurtzaindegi publikoetan, haur
eskoletan. Informazioa doan. 943 65
0193.

Ostalaritza. Sukaldeko
laguntzaileak, sukaldariak,
zerbitzariak. Plaza finkoak: eskolak,
egoitzak, Eusko Jaurlaritza. 943 65
0193.

Laborategi ingurumena,
Osakidetza, araztegi. Plaza libreak
udal, Aldundia eta Eusko
Jaurlaritzarako. Informazioa doan.
943 6501 93.

Basozainak. Udal, Aldundia, Eusko
Jaurlaritza, administrazio
publikorako. Informazioa doan. 943
6501 93.

J] AT E T X E A
Antxoa hostopila pikillo piper eta
olio beltzean, olio ozpinarekin

Baserriko arrauttza ogi
xehetuarekin eta fruitu lehorrekin

Brownie bizkotxoa, txokolate zuriko
izozkia jogurt saltsarekin

Prezioa: 26 €
943 683 078 « BERROBI

LEITZALDEA

LEITZA » IHOTEAK

Hiru egun bete, atxoatu eta
umoreari ateak irekitzeko

Eguerditik aurrera atxoak, musika, antzerkitxoak, kolore bizia kalera

Leitzako kaira horrelako txalupa bat iritsi zen aurrekoan. aror zagaLeTa

JAIONE ASTIBIA

Iritsi dira pesta ttikik. Gaur hasi
eta hiru egun oso daude, nahi
denaz, sortzen denaz, edo ahal
denaz atxoatuta kalera atera
eta doinurik inon badago, gor-
putzeko mami eta hezurrei asti-
naldia emanez, herriko kale eta
atariak kolorez eta umorez jaz-
teko.

Horrela bada, beste lekutan
debekatuta egon ziren tenore-
tan ere, hemen ospatzez geldi-
tu ez ziren ihoteek —herriko
festa ttikiak zirela egiten omen
zuten aitzaki diotenez, hortik
izena—, gaur dute lehendabizi-
ko eguna. Eta gainera ikusga-
rrizkoa izaten da. Jende asko
eta asko atxoatzen baita: talde
osoak berdin edo bakoitza
bere airera, gurdiekin, trapu
zaharrekin, zakuekin, trajee-

kin... edozein modutara, herri-
tar askok parte hartzen dute
festan eta ikusleak ere asko
izaten dira. Kale nagusia mota
guztietako jendez blai egoten
da egun osoan zehar, lasai
esan daitekeenez. Eta modutsu
berean lepo betetzen da Erleta
eskolako jantokia ere, eguerdi-
tik aurrera han burutuko den
bazkaria aitzaki hartuta. Egun
guztian zehar atxoak gora, gur-
diak behera, trapuak erakutsi,
arpegiak estali, soinua atera,
jan-edana sartu... horrelaxe-
koa izaten da eguna.

Eta bihar, gaur ongi zailduta-
ko giharrak eta hobeki oliotu-
tako txangak prest izanik, jo
eskera! Goizeko orduetatik
hasi eta auskalo noiz arte, Ar-
kixkil, Gorriztaran, Erreka eta
Sakulu baserri-auzoetara es-
kean joanen dira, txistulari eta

Pagozelay )
Landa Industrigunea

Landa eraikuntza 1.solarirua * LEITZA
Tel.: 948 51 03 46 / Faxa: 948 61 09 62
pagozelay@pagozelay.com

PERMERKATUA

OKABIO taberna

lhote polit batzuk pasa
gure aldetik

Industrialdea * LEITZA - Tel.: 948 51 07 31

Eta sagardozale hauek berriz txotx usainean ibili ziren egunero. a.z.

txarangarekin. Lau taldetan
banatzen dira eskelariak eta
bidez-bide baserri guztietara
joanen dira. Baserri bakoitze-
an festa izanen dute zain, izan
ere bertakoek beren etxeko
ateak irekitzen dizkiete eta ma-
haiak bete jaki prestatzen di-
tuzte hauek joaterako: etxeko
jaki goxoak, ardoa, kafea, pa-
ttarra... Musikariekin pieza
pare bat jo, etxekoekin dantzal-
dia egin suertatzen bada, eta
tira hurrengora!

Bitartean herrian, arratsalde
pasa izanen dute umeek, jolas
parke bihurtuko den Amazabal
pilota lekuan, eta gero jendea
etxefuegoak non entzunen,
erne egonen da, eskelariak
nontsu dabiltzen erreparatuz,
haien ailaera ikustera joateko.

Hori ere polita izaten da.
Jada, Plazaolako estazio zaha-
rrean baserrietara joandako
guztiak elkartu egiten baitira
eta herrira denak batera jeis-
ten dira eta ohitura denez, In-
cansables txarangaren Arbola
gainean doinuarekin dantzari
eta kantari ere: Laaa, laralara-
lara, laa laralaralara...

Gero gorputzak jasan ahala,
eguna luzatu gauari puska
ahalik eta handiena kenduz.

Hurrengo egunean, astear-
tea, goizean Erasote auzora jo-
aten dira eskera. Kasu hone-
tan, baserri gutxiago izaki ere,
beste modukoa izaten da, bes-
teak beste denbora gehiago
igarotzen dute baserri bakoi-
tzean, jokoan aritzen dira...

Baina hala ere, egunezko
protagonistak umeak dira. Er-
leta eskolatik aterata, bertako
ikasleak, irakasleak eta guraso
asko ere, atxoatu eta kalejira
egiten baitute herrian barrena.
Ziklo bakoitzak bere atxoa da-
rama, dantzak egiten dituzte...
eta oso koloretsua izaten da.
Ondoren plazan txokolate be-
roa banatuko dute ohi denez.
Aurten, buruhaundiak aterako
dira eta laisterkaldi batzuk egi-
teko aukera izanen dute.

Eta gauezko protagonistak
berriz, nahi duen guztia izan
daiteke, eta taldearekin afaria
egin ondoren, azken eguna de-
lako edo, normalean egiten ez
dena ere, gau hontan jantziko
da, ziur.

IHOTEAK »

GAUR, ZALDUN IHOTE

12:00etan. Atxoen kalejira.
Incansables txarangarekin,
atxoak, gurdiak... herrian
barrena ibiliko dira.

Eguerdi eta arratsaldez.
Txu-txu trena. Herrian
barrena ibiliko da.
14:30ean. Bazkaria. Erleta
eskolan. Bazkalondoa
Incansables-ek alaituko du.
19:00etatik 21:00etara eta
23:30etik 2:00etara.
Dantzldia. Gaubela taldea,
plazan.

lluntzean, afalondoan, tarte
guztietan eta egunero.
Incansables txarangarekin
kalejira.

BIHAR, ASTELEHEN IHOTE

9:00tan. Baserrietako eskea.
Herriko baserri auzoetara,
eskera joanen dira, txistulari
eta txarangarekin.
15:00etatik 18:00etara.
Jolas parkea. Amazabal
pilotalekuan, gaztelu
puzkarriak, umeentzat.
19:00etatik 21:00etara eta
23:30etik 2:00etara.
Dantzaldia. Gaubela taldea,
plazan.

ETZI, ASTEARTE IHOTE

9:30ean. Baserrietako eskea.
Erasote auzoko baserrietara
eskera joanen dira
xistulariekin.

11:30ean. Eskolara bisita.
Incansables txaranga Erleta
eskolara joanen da.
14:30ean. Bazkaria. Aurrera
elkartean.

15:15ean. Kalejira. Erleta
eskolako atxoatutako ikasle,
irakasle eta gurasoak,
Incansables txarangarekin.
Ondoren txokolatada, plazan
eta buruhaundiak.
19:00etatik 21:00etara eta
23:30etik 2:00etara.
Dantzaldia. Gaubela taldea.
21.30ean. Afaria. Torrean,
Tolare sagardotegian.

+SAGASTI¢
JATETXER

lhoteak ongi pasa!

Elbarren, 98 e LEITZA
Tel.: 948 610 637

LEITZA

LY Aliprox

IHOTEAK ONGI PASA'!

Elbarren, 71 o Tel.: 948 51 00 07 / Elbarren, 20 ® Tel.: 948 61 06 57

Grize

ler

LEITZA ¢ Amazabal, 37

Thoteak
ongi

pasa ¢

PERITZA

*Pintxoak
*Bokatak
*Plater konbinatuak

lhoteak ongi pasa!
herrikoak eta
bixitariak!
Tel.: 94,8 6108 48
LEITZA

ABERNA

STATUA
JATETXEA
TABERNA

LOGELAK

Leitza Garajea

autoen salmenta
948 51 04 66
Ongi pasa Thoteak!

GIZARTEA »

Euskal presoen
itxialdiarekin bat
egiteko ekimenak

Elduainen konzentrazio jendetsua egin zuten; Villabonan,
berriz, manifestaldia; gaur bilkura izango da Leaburun

JAIONE ASTIBIA
NOELIA LATABURU

Euskal presoen itxialdiekin bat
egiteko mobilizazioak izan zi-
ren atzo. Elduainen jende ugari
bildu zen euskal presoak Eus-
kal Herrira ekartzea eskatzeko.
Herriko udaletxearen atarian
elkartu ziren Ana Belen Egues
elduaindarra, Andoni Otegi le-
aburuarra eta Jon Tapia zizur-
kildarra, Euskal Preso Politiko-
en Kolektibo osoarekin batera
aurrera eramaten ari den bo-
rrokaldiarekin bat eginez.
Eguesen ama ere bertan izan
zen pankartari eusten. Euskal
Herriak du hitza, euskal preso-
ak Euskal Herrira eta Euskal
preso politikoek dute hitza al-
darrikapenak izan ziren.

Villabona-Zizurkilen berriz
itxialdia bukatu ondoren —Vi-
llabonan 26 lagun izan ziren
eta Zizurkilen 12— manifestal-
dia egin zuten Euskal Herrira
orain lelopean. Lagun ugari
bildu zen Amnistiaren aldeko
Mugimenduak deitutako mani-
festaldian. Villabonako euskal
presoak ere txapeoan izango
direnez, ekimen ezberdinak
antolatu dira herrian. Bihar Os-
car Zelarain presoa itxialdian
sartuko da erreleboa hartuz,
Fleury Merogiseko kartzelan
otsailaren 3a bitarte. Otsailaren
13tik 23ra, berriz, Pello eta Ju-
len Zelarainek hartuko dute le-
kukoa, Alacant eta Soto del Re-
alen, hurrenez hurren. Otsaila-
ren 23tik martxoaren 5era
bitarte Ifiigo Guridi izango da
txapeoan Curtisen eta martxo-
aren Setik 15era, aldiz. Emilio
Salaberria eta Eneko Gorostidi,
Navalcarnero eta Aranjuezen.

Euskal presoak txapeoa bo-
rrokarako arma bezala erabil-
tzeko garrantzia goraipatu
nahi izan du euskal preso poli-
tikoen kolektiboak. Presoek di-
tuzten eskubide gutxi batzuei
egin behar diete uko, halanola,
bisitei, patiora ateratzeari eta
dei telefonikoei, hamar egune-
tako itxialdiak tartekatuz, kar-
tzelaz kartzela.

Gaur 13:00etan Leaburun
—Andoni Otegiren herrian—
beste kontzentrazio bat egingo
dute bere itxialdiarekin bat
egiteko.

Elduain. Anabel Eguesen amak pankartari eutsi zion. saone astisia

Zizurkil. Manifestaldiaren irteera Joxe Arregi plazatik. Noeua Latasury

LIZARTZA » INAUTERIAK

Dantzariakrdantzan eta agintariak gibela dastatzen. J.sazar

Gibela dastatuz eta
dantzekin hasi dira jaiak

Emanaldi aparta egin zuen Otsolar dantza
taldeak; datorren asteburuan, jarraipena

JOXEMI SAIZAR

Txekorraren gibela dastatzen
eta dantzarien emanaldiekin
hasi ziren atzo Lizartzako
Inauteriak. Jaien hasierako
pregoian herriak aukeratuta-
ko Udala eta aurtengo egita-
raua aurkeztu zuten. Ondoren
hiru txekor aukeztu zituzten:
Egutera auzoko Lardibaserri-
koa eta bi hankako beste bi,
Eguterako Beasanekoa eta
Ospeleko Ipintza zelaikoa.
Lardikoa aukeratu zuten hu-
rrengo asteburuan jateko.
Otsolar taldeko dantzarien

saioa etorri zen jarraian, adi-
nen araberako taldetan bana-
tuta eta txaranga, txistulari,
dultzainero eta txalapartarien
laguntzaz. Zuberoa, Makea, El-
tziego, Altsasu eta Arratiako
dantzak, Axeri dantza, Ipurdi
dantza, Txulalai, Zapatain
dantza, Orpo punta, Txalo ta
txalo eta beste dantza batzuk
eskaini zituzten. Tartean gibe-
la dastatu zuten udal aginta-
riek eta herritarrek.

Hurrengo asteburuan izan-
go dute jarraipena Inauteriek:
puske-biltzea, mozorroak,
gurdiak, dantzak, bazkaria...

R R R

“TROIKA-TOLOSAKO INAUTERIAK" ()

Inautenetarako prestatu/zure soinultresnak

txapak ‘bonboak, tronpetakf

TOLOSA »

Berrikuntza
dezente izan
da asteroko
azokan

Barazki eskaintza
zabala, gazta berria,
udaberrilorea, txinatar
krabelina...

PABLO ALBERDI

Atzoko azokan berrikuntza
dezente izan zen. Barazki es-
kaintza oso zabala izan zen,
freskotasuna eta kalitatea
eskainiz: porruak, babarru-
nak, borraia, eskarola, aza,
azalorea, eta romanesku aza,
besteren artean. Apaingarri-
ko landareen artean, gazta
berria, udaberrilorea eta txi-
natar krabelina. Datorren as-
terako Mendiola eta udare
sagarra izango direla iraga-
rri dute, antzinako sagar ba-

TOLOSA-IBARRA » HEZKUNTZA

Kalitatea kudeaketan

Laskorain eta Uzturpe ikastolek lortu berri duten Kalitatezko Q Saria urte
luzetako lanaren eta langileen dedikazioaren ondorioa da

Jose Martin Aizpuru eta Nekane Tolosa Zilarrezko Q Sariaren ikurrarekin. soxem saizar

rietate bereziak.
JOXEMI SAIZAR
AZOKA » uela gutxi Euskalitek
emandako Zilarrezko Q
merk.  gares. saria jaso dute Tolosako

Berdura plaza
Krabelina (dozena) 4,80

8,00

Bazko lorea land. 6,00
Udaberrilorea 1,60

Txinatar krabelina 2,50

Bertako produktuak

Oilaskoa (3 astekoa)1,50 -
Intxaurra 3,00 4,00
Errezil sagarra 2,00 5,00
Gaztaina 2,00 3,00
Tolosako babarruna 8,00 12,00
Produktu ekologikoak

Patata (kiloa) 150 -
Tipula (sorta) 1,75 2,00
Letxu (unitatea) 1,00
Arraultzak 3,50

Laskorain eta Ibarrako Uztur-
pe ikastolek. Urte batzuetako
lan luze baten ondoren, azaro-
aren bukaeran izan zuten erre-
konozimenduaren berri eta
abenduaren 20an jaso zuten
saria —beste enpresa, erakun-
de eta ikastetxe batzuekin ba-
tera— Bilbon, Euskalduna Jau-
regian egindako ekitaldi bate-
an. Han izan ziren Eusko
Jaurlaritzako hainbat sailburu,
tartean Hezkuntza sailburua,
Anjeles Iztueta tolosarra. Erre-
konozimendu sari hori zer den
eta egindako lanaren berri iza-
teko, Jose Martin Aizpuru eta
Nekane Tolosarekin izan da

Hitza, hurrenez hurren Lasko-
rain eta Uzturpe ikastoletako
zuzendariak.

1995ean hasi zen Laskorain
ikastola kalitate kontuekin
«hezkuntza munduan espe-
rientzia pilotu bezala, ezer ez
zegoelakoy, Aizpururen esane-
tan. Uzturpe 1996-97an hasi
zen. Ezagutzen hasi eta 2000.
urtean serioago sartu ziren bi
ikastolak, Anoeta eta Irurakoa
—iaz lortu zuen Zilarrezko Q
saria— eta Lazkaokoarekin ba-
tera. Lehen bi urteak elkarre-
kin lanean egin zituzten eta
handik aurrera bakoitza bere
aldetik, «elkarren berri izanez
eta elkarri lagunduzy, Tolosa-
ren esanetan.

Ikastolek «ahalik eta kudea-
keta hoberena izatea» dutenez
betiko helburua Euskalitek bi-

deratzen duen prozesu hone-
tan sartzea interesagarria iru-
ditu zitzaien bi ikastolei, «beti-
ko gauzak hobeto egitekoy.
«Denok ikusi genuen funtzio-
natzeko tresna egokia zelay,
dio Uzturpeko zuzendariak.
«Orduan kalitateak fama txarra
zuen. Enpresa munduan zego-
en zabalduta. Guk lan pedago-
gikora moldatu behar izan ge-
nueny, dio Laskoraingo zuzen-
dariak. Kalitate kontu hauetan
Europan beste inon ez daude
hainbeste ikastetxe sartuta.
Eusko Jaurlaritzak Euskaliten
bidez mundu horretan sartzea
bultzatu ditu ikastetxeak.

Eta zer suposatu du honek?
Bada, orain arte egiten ziren
lan eta gauza guztiak sistema-
tizatzea: egiten den guztia ida-
tzi, burutu ondoren baloratu

eta jarraipena egitea, hurrengo
baterako hobetu ahal izateko.
Lan horietan bi dira garrantzi-
tsuenak: unitate didaktikoa eta
saio lektiboak —klaseak—.
Horiekin batera beste asko
daude: ebaluazioa, baloreen
lanketa, irteerak, jolas orduen
antolaketa, jaiak, orduz kanpo-
ko aktibitateak, zerbitzuak
(jangela, autobusa)... Prozesu
batzuk urte osoa irauten dute,
beste batzuk ordea, epe jakin
bat besterik ez. Laskorain Ikas-
tolaren kasuan horrelako 130
prozesu egin dituzte, Lehen
Hezkuntzan eta Bigarren Hez-
kuntzan. Uzturperen kasuan
berriz, 91 prozesu izan dira.

Lanaren banaketa

Lan horren pisurik nagusiena
taldetxo batek eraman du. Las-
korainen kasuan bederatzi la-
gun izan dira, eta Uzturperen
kasuan bost. Horretaz gain,
klaustroan irakasleei aurkeztu
eta nahi zuten gaia aukeratzen
utzi zieten. «Gure kasuan 40
bat langile izan dira prozesu-
ren baten jabe. Erabat inplika-
tu dira eta lan asko egin dutey,
adierazi du Aizpuruk. «Prozesu
baten jabe izateak ez du esan
nahi dena berak egin behar
duenik, berak bideratu egin
behar duy, dio Tolosak.
Ekainaren bukaerarako me-
moria bat aurkeztu behar izan
zuten bi ikastolek, prozesu ho-
rien garapen maila agertuz.
Euskalitek lauzpabost ebalua-
tzaileri eman zizkien memo-
riak azter zitzan —hezkuntza
munduko adituak: irakasleak,

hitza

‘Lagun ezazu HITZA laguntzen’

txokod

3 Hitzaren HARPIDEDUN
TXARTELAREKIN %5*-eko
BEHERAPENA izango duzu
zure EROSKETETAN

*Promozio hau ez da beste beherapenei gehituko
eta eskura ordaindutako erosketetan bakarrik
aplikatuko da

4 DENDA HAUEK HITZAREN LAGUNTZAILEAK DIRA

Gudari kalea, 5 ¢ TOLOSA
Tel.: 943 65 04 62

Avalon

osagaiak
korreo, 11 * Tolosa * Tel.: 943 67 51 02

A

e B 1 4

ILUMINAZIOA

Rondilla, 11
TOLOSA
Tel.: 943 67 40 74

TOLOSA

(3l Txartela HITZAren harpidedun laguntzaileek
Tel.: 943 65 24 30

eskuratuko dute

San Frantzisko, 21 ¢ Tolosa

Tel.: 943 65 27 46

Tolosaldeko eta Leitzaldeko HITZA laguntzen duten harpidedunen artean zozketak astero

Uzturpe ikastolako Haur Hezkuntzako ikasle batzuk jolastokian. Joxemi saizar

ikuskariak, zuzendariak— eta
azaroaren erdialdean ikastole-
tara etorri ziren memoria ira-
kurri ondoren sortutako zalan-
tzak eta galderak argitzera.
«Gure kasuan bi egun oso pa-
satu zituzten. Guztira 35 lagu-
nekin egon ziren: irakasleak,
bestelako langileak, ikasleak,
gurasoak, zuzendaritzako ki-
deak...», azaldu du Aizpuruk.
Handik egun gutxira jakin zu-
ten eskualdeko bi ikastola
hauek Zilarrezko Q Sariairaba-
zi zutela.

Europako kalitate sarietan
ebaluatzaileek mila puntu arte-
ko balorazioa egin dezakete.
Europar saria lortzeko 600
puntu eskuratu behar dira. Ho-
rra ailegatu aurretik egindako
lana aitortzeko asmoz, Euskal
Herrian Euskalitek 500 puntu-
rekin Urrezko Q Saria eta 400
punturekin Zilarrezko Q Saria
ematea erabaki zuen. Puntua-
zioa ematerakoan ez dute ko-
puru zehatz bat esaten. Lasko-
raini 450-500 artean dituela
esan zioten eta Uzturperi 400-
450 artean. Laskorainek iaz ere
aurkeztu zuen memoria, baina
350-400 puntu eman zizkieten
eta saririk gabe gelditu zen.

«Saria lortzeko moduan
geundela ikusi genuen, baina
zoritxarrez ez genuen lortu.
Orain, urtebete beranduago
—laneko sei hilabete dira,
abendutik ekainera— ehun
puntu gehiago lortu ditugu.
Hori ebaluatzaileen esku ere
badago. Urrezkoa lortzetik oso
gertu gelditu gara aurteny, dio
Jose Martin Aizpuru Laskorain-
go zuzendariak.

Jarraitzeko asmoa

Urrezko Q Sarialortzea ez dute
helburu nagusi gisa jartzen bi
ikastoletako zuzendariek, bai-
na bere ikastetxeetako funtzio-
namendua eta kudeaketa ho-
betzen jarraitzea bai. «Eginda-
ko lana hor dago. Horren
jarraipena eginez gero, hobe-
kuntza berez etorriko da. Elur
bola handitzen joango da.
Urrezkoaren bila joan gabe
ere, bera etorriko da modu ho-
rretany, dio Aizpuruk.
Bukatzeko, kalitate mundu
hau ezagutzeak eta bertan
murgiltzeak ekarri dizkien on-
dorio on eta txarrei buruz gal-
detu die Hirzak bi zuzendariei.
«Lau ikastola elkarrekin aritze-

ak babes eta indar handia
eman digu. Horiizan da onena.
Alde txarrik ez dut ikusten.
Lana suposatzen du eta kexa
batzuk entzuten dira, baina
egindako lana baloratzeak eta
saria lortzeak dena estaltzen
duy, adierazi du Nekane Tolo-
sak.

«Egiten den lan guztia idatzi-
ta eta sistematizatuta eduki-
tzea altxor handia da. Eta infor-
matikari esker dena txukun or-
denatuta eta denen eskura
dago: zuzendaritza taldea, edo-
zein langile, etortzen den be-
rria... Honek jarraipena ziurta-
tzen du ordezkoak behar dire-
nerako edo karguak aldatzen
direnerako. Erakunde batek
hori edukitzea eta erabiltzea
ona da. Proiektu berrietarako
ere indarra eman digu: Euska-
raz bizi, Ulises, Crea, liburute-
gia, aniztasuna, trukeak... Gu-
rasoek eta ikasleek iradokizu-
nak egin ditzakete. Gizartean
eragiteko konpromisoa indar-
tu dugu baita ere. Alde negati-
bo bakarra pertsona batzuk
lan asko —gehiegi batzuetan—
egin behar izana da. Bere bizi-
tzatik ere asko jarri dute ho-
rieky, erantzun du Aizpuruk.

TELEFONOAK »

LARRIALDIAK

JOSE MARTIN AIZPURU
LASKORAIN-EKO ZUZENDARIA

«Egiten den lan guztia
sistematizatuta
edukitzea altxor handia
da; alde txar bakarra,
batzuk asko jartzea»

NEKANE TOLOSA
UZTURPE-KO ZUZENDARIA

«Lau ikastola elkarrekin
aritzeak babes eta
indar handia eman
digu; alde txarrik ez dut
ikusten»

Kalitate
Sariak

Kalitateko Kudeaketarako
Europako Fundazioa (EFQM)
14 enpresa garrantzitsuk
1988an sortu zuten erakun-
dea da, etekinik ateratzeko
asmorik gabe. Eredua enpre-
sei kudeaketa aurreraturako
sistema bat finkatzen lagun-
tzen dien tresna erabilgarria
da. Europa osoko 20.000 era-
kunde baino gehiagok era-
biltzen dute. Hezkuntzara
1995etik aurrera hedatu da,
gehienbat EAEN.
Bederatziirizpidetan oina-
rritzen den lan esparrua da,
bost eragile gisa eta emai-
tzak lau ataletan: lidergoa,
politika eta estrategia, per-
tsonak, aliantzak eta baliabi-
deak, prozesuak, emaitzak
bezeroetan, emaitzak pertso-
netan, emaitzak gizartean eta
oinarrizko emaitzak.
Eskema honek etengabe-
ko hobekuntza irudikatzen
du eta eginbeharreko edo-
zein egitasmoren oinarri bi-
lakatzen da. Hauek dira bi-
kaintasunaren oinarriak: be-
rriztatzea, kalitatea, ezagu-
tzaren kudeaketa, etengabe-
ko hobekuntza, prozesuak
eta benchmarking —bestee-
nak ezagutu eta egokitu—. ¢

» 112

Alegialdea. Osasun z.: 653212
Anoetaldea. Medikua: 65 23 39
Ibarraldea. Osasun etx: 672411
Leitza. Osasun z.: 948 510800
Tolosa.

» Anbulatorioa, larriald:461111
» Asunzion klinika 67 53 90

» Udaltzaingoa: 67 58 58

» DYA: 67 25 36

» Gurutze Gorria: 67 48 88

» Ertzaintza: 53 88 20
Villabona-Aiztondo.
Anbulatorioa: 00 69 70

GUARDIAKO FARMAZIAK
Gaur. Olarreaga, J. Martin J.
Iraola 10 (Tolosa). 943 67 24 38
Plaza. Elbarren 36 (Leitza). 112
Bihar. lturrioz, |. Euskal Herria 3
(Ibarra). 943 67 09 15

Erbiti, O. Lizarraga 7 (Leitza) 112

TOLOSALDEKO HITZA
Publizitatea. 661 67 88 18.
tolosaldean_publi@tolosaldeko
hitza.info

Tolosa. 687 41 00 82
Villabona-Aizt. 687 41 00 22.
villabona-aiztondo@tolosaldeko
Anoetaldea. 687 41 00 22
anoetaldea@tolosaldekohitza.info
Ibarraldea. 687 41 00 32.
ibarraldea@tolosaldekohitza.info
Alegialdea. 687 41 00 34.
alegialdea@tolosaldekohitza.info
Leitzaldea. 687 41 01 18.
leitzaldea@tolosaldekohitza.info

iragarki laburrak »

LANA

Monitorea. Asteasuko
kiroldegiak aerobic-eko monitore
bat behar du. Telefonoa: 943 69
34 00. 18:00etatik 21:00etara.
Emakumea. Emakume bat
behar da etxeko lanak egin eta
umeak zaintzeko. 696 674533.
Sukaldaria. Sukaldari bat behar
da asteazkenetik igandera
aritzeko kontratupean.
Telefonoa: 635 700 559. Deitu
16:00¢tatik aurrera.
Irakasleak. Irakasleak behar
ditugu klase partikularrak
emateko. lkasgai eta maila
guztietarako. Curriculum Vitae-a
bidali helbide honetara:
donostia@acadomia.es.

SALGAI

Txakurkumeak. Yorkshire
arrazako txakurkumeak saltzen
dira. Telefonoa: 661 95 59 02.
Etxebizitza. Alegiako Larraitz
auzoan etxebizitza salgai. 680
570 952.

Autoa. Opel Combo autoa
salgai. 2.000. urtekoa. 67.000
kilometro. 661 359 292.

ALOKAIRUAK
Tolosa. Garaje itxia alokatzen da
lurren. 650 00 24 10.




ARGITARATZAILEA: Tolosa Herria Hedabideak S.L
LEGE GORDAILUA: $5-0398-03

ZUZENDARIA: Joxemi Saizar

EGOITZA: Araba etorbidea 5, atzea, Tolosa, 20400
TELEFONOA: 943 65 56 95 FAXA: 943 65 00 18
POSTA ELEK.: tolosaldean@tolosaldekohitza.info
WEBGUNEA: www.tolosaldekohitza.info

TIRADA: 7.500 ale

eta Tolosaldeko
77 gizarte eragile:
(HITZAren enpresan parte hartzeko,

deitu 943 65 56 95ra)
Gipuzkoako '
Foru
Aldundia

%o
BERTAKO
HEDABIDEAK

udalal

Eusko

‘HITZA' LAGUNTZEN Jaurlaritza.

AGENDA )»
DEIALDIAK Tolosa. Zaldunita bezperako

Berrobi. Lore sorta eta
koadroak ikastaroan izena
emateko bihar da azken eguna.
Ibarra. Bihar 18:30ean
hitzaldia Benito Izagirre kultur
etxean Parekatzen elkartearen
eskutik: Neska-mutilak
berdintasunean hezitzen.
Ibarra. Loatzo musika
eskolaren Kaldererotako
entsegua bihar 16:30ean.
Leaburu. ltxialdian dauden
presoen aldeko kontzentrazioa.
13:00etan plazan.

Lizartza. Zubi berriaren
inaugurazioa eta hitzaldia
12:30ean. 14:30ean bazkaria.
Tolosa. Ero-Etxe elkartearen
krosa. 11:30etik aurrera San
Frantzisko ibiltokian.

Tolosa. Udal Txistulari Banda
eta Musika Banda.
lurreamendin 11:30ean.
Tolosa. Eskolarteko Xake
Txapelketa 11:00etan Xake
elkartean (plaza Berria 1).
Tolosa. Xake txapelketa Gazte
Topagunean. 17:00etan Kultur
Etxean.

Haurren festa, Kultur Astearen barruan

IBARRA » Urtero Uzturpe Ikastolak antolatzen duen Kultur Astea ari dira burutzen Ibarran.
Atzo haurrak izan ziren protagonistak. Goiz eta arratsaldez puzgarriak eta jokoak izan zituzten
Belabieta kiroldegian —argazkian—. Ederki gozat zuten. Bihar gurasoentzako hitzaldia izango
da Benito Izagirre kultur etxean 18:30ean. Parekatzen elkarteak emango du Neska-mutilak
berdintasunean hezitzen izenburupear. JAoNe ASTIBIA

danborradaren entsegua bihar
20:00etan Kultur Etxean.

IHOTEAK

Leitza. Ihotetako igandea:
eguerditik aurrera egun guztian
zehar, gurdiak, atxoak, jendea,
Incansables txaranga,
ziztulariak, Txu txu trena,
kalejira... 14:30ean herri
bazkaria Erletan eta 19:00etatik
aurrera Gaubela taldea plazan.
Bihar astelehen Ihotea:
09:00etan eskea baserrietan.
15:00etatik 18:00etara gaztelu
puzgarriak umeentzat
Amazabalen. 19:00etatik
aurrera Gaubela taldea plazan.
Bitartean baserrietakoen
etorrerako kalejira.

ZINEMA

Tolosa. Alejandro Magno.
Leidorren 16:15ean, 19:30ean
eta 22:45ean. Bihar, 19:15ean
eta 22:30ean.

Villabona. Glup zabor
bizidunak 17:00etan Gurean.

ZORION AGURRAK »

ANIMO AGURRA
Jon Tapia. Euskal preso
politikoak borrokan. Gu ere bai.
Zizurkil zuekin! Aupa Jon!

URTE ASKOAN
Oihana Agirreurreta Tobar
(Alegia). Gaur 5 urte. Unai,
Garazi eta familiaren partetik.

fartea

HITZAren egonlzara.
Araba etorbidea, 5 behea - TOLO

Laguntzaileak:

FAGOR 3

Euskal produktuak
gure sukaldean

Urtarrilaren 23tik aurrera
egunero fitxa bat DOAN BerriArekin

50 produktu 50 jatetxe

